
Fa‘aali sou finagalo, o loo matou 
faalogologo atu
E tāua le faaleleia atili o le tulaga saogalemu ma le sologa 
lelei o fesootaiga tau femalagaa‘iga. E lē tatau ona matou 
nofonofoa‘i pe afai ua matou iloa e lē o saogalemu ma 
talafeagai saoasaoa faatapulaaina o loo iai. Talu ai ona o lea 
e te alaala ma feavea‘i lau taavale i luga o auala nei ma ua e 
masani lelei i nei vaipanoa, e mafai ona e fesoasoani mai ina 
ia faamautinoa o loo matou faatino le mea sili ona lelei. 

E mafai e lau tuualalo ona iai se 
aafiaga i: 
• Le saoasaoa fou faatapulaaina ua matou faatulagaina 
• Le vaega o le auala matou te faia i ai le suiga 
• Pe iai nisi auala e tatau ona faaaogā nai lo le, pe 

faaopoopo atu i le, suia o le saoasaoa faatapulaaina mo 
nisi magaala faapitoa. 

Ina ia fa‘aali sou finagalo, agai 
i le: AT.govt.nz/haveyoursay
Afai o loo faafaigata ona e faatumu mai le pepa i luga o le 
initaneti, pe te mana‘o e te susū mai lava oe e faaoo mai 
sou manatu i le fuafuaga faataatia a le AT, faamolemole 
vili mai matou i le 09 355 3553 pe imeli mai matou i le 
ATSpeedProgramme@AT.govt.nz

Ia oo atu i le aso 14 Novema 2021 ua faaoo 
mai sau tuualalo

E te fia talanoa i se tasi? 
E tāua ia i matou lo tatou talanoa faafesaga‘i. Pe a tatou 
see atu i le vaega 2 o lapataiga, o le a matou faatulaga ni 
faatasiga ma afioaga e feiloai ai ma tagata. 

Ae poo le ā lava le mea e tupu, o le a matou faagasolo ni 
faatasiga i luga o le initaneti ina ia mafai ona fai tuusa‘o mai 
ni tou fesili i le vaega o loo faatinoa le poloketi. 

Mo faamatalaga i le faasinoga, faamolemole tagai i le 
AT.govt.nz/haveyoursay pe scan le QR code.

Aogā e maua mai suiga 
ua fuafuaina

E tuuitiitia ai le maliliu ma aafia i manu‘aga ogaoga

E aogā i le soifuaga fa‘aagafesootai ma le tulaga 
tau tupe
E ono sefe mai le $4.53m i se soifua ua lavea‘ia ma 
le $0.5m mo se manu‘aga ua taofia mai le ono tupu 

Saoasaoa faatapulaaina saogalemu ma talafeagai 
mo le tulaga o iai.

E saogalemu ai le savavali o le fanauiti pe vili a latou 
uila i le aoga

E tuu nisi mea lelei ona o  
isi mea lelei

O le a vave le taimi faimalaga mo nisi o i latou e 
fa‘aaogāina taavale, pe itiiti ifo i le minute pe lua i le 
tele o taimi e faimalaga ai

Vision Zero
O loo fa‘aaogā e le Auckland Transport le mau tau‘ave o 
le Vision Zero mo le tausia o le saogalemu i luga o auala. 
Lona uiga o loo matou tauivi ina ia oo atu i le tausaga e 
2050, ua lē toe iai ni tagata maliliu pe manunu‘a tigaina ia 
tatou faigamalaga. O le faamautinoaina e saogalemu ma 
talafeagai saoasaoa faatapulaaina i luga o tatou auala e 
lagolagoina ai tatou sini autū o le Vision Zero.

E to‘a 36 tagata na maliliu i luga o auala o Aukilani 
i le 2020

E to‘a 489 tagata na manunu‘a tigaina i le 2020

Fa‘aali sou finagalo

Suiga ua fuafua 
mo le saoasaoa 
faatapulaaina.
Speed Limits Amendment Bylaw 2022
Ia oo atu i le aso 14 Novema 2021  
ua faaoo mai sau tuualalo

O le ā le mea o loo tupu? 
O loo fuafuaina e le Auckland Transport se faatulagana 
mo ni saoasaoa fou faatapulaaina tumau i le tusa ma 
le 800 auala i vaega eseese o Aukilani - aemaise lava i 
auala e latalata i a‘oga i soo se vaega o Aukilani i Saute. 
E tele auala i Tāmaki Makaurau o loo iai le saoasaoa 
faatapulaaina e lē o talafeagai ma tulaga o loo iai. O lenei 
tulaga e mafai ai ona lavevea pe maliliu ai foi tagata 
Aukilani i luga o tatou auala. 

O fea auala o le a aafia i lenei 
fuafuaga? 
O suiga ua fuafuaina mo le saoasaoa faatapulaaina e 
ono a‘afia ai le auala lena e te alaala ai, poo auala o loo e 
femalagaa‘i ai. O auala nei ua matou fuafuaina mo le suia 
o saoasaoa faatapulaaina:

Auala e latalata i aoga
E tusa ma le 462 auala e latalata 
i le 57 aoga i vaega eseese o 
Aukilani

Auala i taulaga faatau
E tusa ma le 10 auala i totonu o 
le taulaga faatau i Otara

Auala i nuu i tua
E tusa ma le 208 auala i Franklin

Auala i vaipanoa o loo nonofo 
ai tagata
E tusa ma le 80 auala i totonu o 
Manurewa

Faatalosaga mai afioaga
E tusa ma le 41 auala e tele lava 
i Freemans Bay ma Ponsonby

Pe a fia iloa poo ā auala o loo matou fuafuaina mo le 
suia o le saoasaoa faatapulaaina, faamolemole asiasi i le 
AT.govt.nz/haveyoursay

Vaipanoa o loo fuafuaina mo 
suiga i le saoasaoa faatapulaaina
O loo faasafua atu suiga ua fuafua ina ia aofia ai le tusa 
ma le 80 pitonuu i vaega eseese o le itumalo, i totonu o 
vaipanoa o loo iai puleganuu e 19. I le silia ma le 90% o 
auala o loo matou fuafuaina ai suiga, o le tele o avetaavale 
ua sili atu ona faalemu le aveina o a latou taavale i luga o 
na auala nai lo le saoasaoa faatapulaaina o loo iai i le taimi 
nei, ona o le tulaga o loo iai auala faapea le siomaga o iai. 

Pe a fia iloa poo ā auala o loo matou fuafuaina ai suiga, 
tagai i le: AT.govt.nz/haveyoursay

Aisea ua filifili ai nei auala 
O saoasaoa faatapulaaina o loo iai i le taimi nei i luga o nei 
auala, e lē o saogalemu ma talafeagai, e masani lava ona e 
fua i le tulaga o auala, e aofia ai: 

• Auala e lē o faatāina

• Auala vaiti ma/pe vaiti vaega i autafa o le alatele

• Auala e lē o faailogaina 

• Auala e tele vaega felavasa‘i ma pioga 

• Le toatele o tagata i le vaipanoa o loo savavali ma tietie 
mai a latou uila.

O le tele o auala o loo matou fuafuaina suiga i saoasaoa 
faatapulaaina ua lauiloa i le tele o taavale lavevea.

Ina ia malamalama atili, faamolemole asiasi i le matou 
upega tafa‘ilagi.

O saoasaoa saogalemu e 
faasaoina ai soifua
Tusa lava poo le ā le mafua‘aga e lavea ai se taavale, o 
le saoasaoa e fua i ai le faasaoina pe lē faasaoina ola 
o ni tagata.

Pasene o ē maliliu ma i latou e 
faamanu‘alia

A‘afiaga i le saoasaoa Km/h O le % o lamatiaga o 
le maliliu

60 %95
E tele mea moni ma tulaga eseese e fua i ai le telē o le fesuisuia‘i o fuainumera o i 
latou e mafai ona faasaoina mai faalavelave i luga o alatetele. Ua faia e le AT se auala 
tau puipuiga e tusa ai ma le tulaga o loo mafai ona faasaoina mai ai le to‘atele o i latou 
o loo fa‘aaogāina o tatou auala. O faamaumauga na maua mai le Research Report 
AP-R560-18 na lomia ia Mati 2018 e le Austroads - the Association of Australian and 
New Zealand Road Transport and Traffic Authorities.

O lenei vaega o le Ardmore Quarry 
Road, Ardmore, e lei faatāina ma 
o le taimi nei o loo iai le saoasaoa 
faatapulaaina e 100 km/h lea ua 
matou fuafuaina ina ia suia i le 
40 km/h.


